
Té ndéruar zotérinj,

Avokati i Popullit, né rolin e Mekanizmit Kombétar pér parandalimin e torturés, trajtimit
ose dénimit té egér, cnjerézor ose poshtérues, né vijim Mekanizmi Kombétar?, bazuar né
nenin 19/1 t& ligjit nr. 8454, dat€ 04.02.1999, “Pér Avokatin e Popullit”, i ndryshuar,
kreu njé inspektim né Komisariatin e Policisé Lushnje.

Inspektimi u krye né datén 13.09.2019, sipas njé Plani Inspektimi té miratuar mé paré
nga Avokati i Popullit. Né pérbérje té grupit inspektues ishin Z. Alfred Kogobashi dhe Z.
Genci Térpo me detyré Nd/Komisioneré prané Mekanizmit Kombétar pér Parandalimin
e Torturés.

Inspektimi kishte si qéllim verifikimin e respektimit té€ standardeve té pércaktuara né
Ligjin Nr.108/2014, “Pér Policiné e Shtetit”, né “Rregullat dhe Procedurat Standarde
pér Trajtimin dhe Sigurimin e Personave té Arrestuar dhe Ndaluar né Njésité Policore”,
miratuar me Urdhrin Nr.925, daté 18.07.2019 té Drejtorit té Pérgjithshém té Policisé sé
Shtetit, “Pér trajtimin dhe sigurimin e personave té arrestuar/ndaluar né ambientet e
Policisé sé Shtetit, evidentimi dhe zgjidhja e kérkesé/ankesave té tyre”, dhe né
“Rregullat teknike té shogérimit né polici”, miratuar me Urdhrin e Drejtorit té
Pérgjithshém t€ Policisé sé Shtetit Nr.306, daté 31.03.2016, si dhe zbatimin e
rekomandimeve té€ Avokatit t€ Popullit t€ béra gjaté inspektimeve t€ méparshme.

Y Neni 74/1 i ligjit nr. 8328, daté 16.04.1998, “Pér té drejtat dhe trajtimin e té dénuarve me burgim dhe té
paraburgosurve”, i ndryshuar.

Shénime paraprake

Né pérputhje me metodologjiné e zhvillimit té inspektimit né institucionet ku mbahen e
trajtohen shtetas té privuar nga liria, grupi i punés u takua me Shefin e Komisariatit té
Policisé Lushnje, Z. Elton Papa i cili u vu né dijeni lidhur me géllimin e inspektimit.

Z. Papa raportoi pér grupin e inspektimit, mbi masat e marra pér zbatimin e
rekomandimeve té béra nga Avokati i Popullit vitin e kaluar, lidhur me pérmirésimin e
kushteve sipas procedurave standarde té ambienteve té shogérimit dhe dhomave té
sigurisé té kétij komisariati.

Drejtuesi i Komisariatit té Policisé Lushnje informoi se nuk ishin zbatuar rekomandimet
e paragitura nga Avokati i Popullit njé vit mé paré, sepse realizimi i investimeve té reja
nuk kishte gené i mundur pér shkak té buxhetit té kufizuar dhe pér faktin se ky
institucion, éshté i varur pér ¢do veprim financiar nga Drejtoria Vendore e Policisé Fier.

Gjithashtu Shefi i Komisariatit angazhoi pérgjegjésin e ambjenteve té shogérimit té kétij
institucioni gé té ishte prezent pér té bashképunuar né vijim té procesit té inspektimit.

Grupi inspektues, pasi mori informacionin e nevojshém lidhur me géllimin e inspektimit,
vijoi kryerjen e inspektimit me punonjésin pérgjegjés té dhomave té shogérimit.

Theksojmé se, té gjithé punonjésit e Komisariatit t¢ Policisé Lushnje me té cilét
kontaktuam u treguan bashképunues gjaté komunikimit dhe inspektimit, gé zhvilloi
grupi inspektues né ambientet e kétij institucioni.

Grupi i punés né vijim inspektoi ambientet e shogérimit, disa zyra té punonjésve té
policisé, si dhe u njoh me dokumentacionin pérkatés ku pasqyroheshin veprimet e kryera
me personat e shogéruar dhe té arrestuar apo ndaluar.

Gjaté inspektimit u konstatua se nuk ishin zbatuar rekomandimet e Institucionit té
Avokatit t& Popullit pas inspektimit té béré né vitin 2018 né kété komisariat dhe
konkretisht:

Nuk ishte realizuar ndértimi i ambienteve té reja té shogérimit, sipas kérkesave té
ligjit Nr. 108/2014 “Pér Policiné e Shtetit”, i ndyshuar, procedurés standarde: “Rregullat
teknike té shoqérimit né polici”, miratuar me Urdhrin e Drejtorit té Pérgjithshém té
Policisé sé Shtetit Nr.306, daté 31.03.2016, pér té pasur tre dhoma shogérimi té ndara
mé vete pér femrat, meshkujt madhoré dhe té miturit, duke krijuar mjedise té
pérshtatshme dhe dinjitoze, té pajisura me orendité e nevojshme pér géndrim dhe té
monitoruara me kamera.

Nuk ishte zbatuar rekomandimi pér ndértimin e ambienteve té reja té sigurisé sipas
kérkesave té ligjit nr. 108/2014 “Pé&r Policiné e Shtetit” dhe procedurés standarde:
“Trajtimi dhe sigurimi i personave té arrestuar/ndaluar né ambientet e Policisé sé Shtetit,
evidentimi dhe zgjidhja e kérkesé/ankesave té tyre”, miratuar me Urdhrin e Drejtorit té
Pérgjithshém té Policisé sé Shtetit Nr.1102, daté 07.11.2017.

Gjithashtu nuk ishte zbatuar rekomandimi pér marrjen e masave té nevojshme pér
krijimin e dhomave (zyrave) té punés né kété komisariat ku merren né pyetje personat e
shogéruar, ndaluar/arrestuar dhe instalimin e sistemit t& monitorimit me kamera.



Ndérkohé nga verifikimet e béra u konstatua se pér personat e shogéruar né komisariat
aplikohej detyrimi ligjor pér dhénien e kopjes sé “Procesverbalit t&€ shoqérimit”.

Né pérfundim té inspektimit grupi monitorues konstatoi se, né ambjentet aktuale né
Komisariatin e Policisé Lushnje, vazhdonin té ishin té pranishme disa problematika dhe
konkretisht:

Ambientet e shogérimit dhe kushtet e tyre

Né Komisariatin e Policisé Lushnje nuk kishte dhoma shogérimi té ndértuara sipas
parashikimeve té béra né ligjin Nr. 108/2014, “Pér Policiné e Shtetit” dhe né procedurén
standarde: “Rregullat teknike t€ shoqérimit né polici”’, miratuar me Urdhrin e Drejtorit té
Pérgjithshém té Policisé sé Shtetit Nr.306, dt. 31.03.2016, me sipérfage dhe hapésira té
bollshme pér géndrim, si dhe té ndara mé vete pér femrat, meshkujt madhoré dhe té
miturit.

Ambienti i shogérimit gé pérdorej aktualisht ndodhej né njé godiné mé vete, brenda
teritorit té kétij organi. Ambienti kishte hyrje direkte pa korridor dhe nuk ishte i
monitoruar me kamera. Ambjenti i shogérimit pérbéhej nga 1 (njé) dhomé me pérmasa
8m x 7m dhe pérdorej vetém pér shogérimin e meshkujve madhoré, ndérsa pér
shogérimin e femrave dhe pér té€ miturit pérdorej ambienti i pritjes sé gytetaréve dhe
zyrat e punonjésve té policisé.

Ambjenti gé pérdorej pér shogérimin e meshkujve madhoré, kishte njé dritare té madhe
e cila lejonte ajrimin dhe ndricimin natyral, si dhe kishte ndricim funksional nga rrjeti
elektrik. Gjithashtu realizohej edhe furnizimi me energji elektrike me ané té gjeneratorit
né rast defektesh elektrike. Dritarja ishte pa hekura dhe ambjenti nuk kishte deré. Dhoma
gé pérdorej pér shogérim ishte e pastér, por ishte e pa lyer dhe ishte pajisur me orendité
e nevojshme, si tavoliné e stola té gjaté pér géndrimin ulur té shtetasve té shogéruar.

Prané ambientit té shogérimit gé pérdorej pér meshkujt madhoré kishte dy tualete té cilét
ishin té pastér dhe kishin ujé té& rrjedhshém. Né momentin e inspektimit nuk kishte
shtetas té shogéruar. Né ambientin e shogérimit ishin vendosur postera me té drejtat
ligjore té personave té shogéruar.

U konstatua se né kété komisariat zbatohej detyrimi ligjor i parashikuar né nenin 109/5
dhe 122/5 té Ligjit Nr. 108/2014 “Pér Policiné e Shtetit”, i ndryshuar, si dhe né
kapitullin VII, pika a.3.4 té procedurave standarde pér plotésimin dhe dhénien e
procesverbalit té veprimeve té kryera me té shogéruarit nga punonjésit e policisé gé ishin
ngarkuar me detyrén e kryerjes sé verifikimit dhe trajtimin e c¢éshtjes pérkatése.
Ndérkohé njé kopje e kétij procesverbali ruhej né sekretariné e institucionit.

Regjistri i personave té shogéruar, ndaluar/arrestuar dhe evidentimi i tyre

Né zbatim té Ligjit Nr.108/2014 “Pér Policiné e Shtetit”, i ndryshuar dhe né procedurén
standarde: “Rregullat teknike té shogérimit né polici”, miratuar me Urdhrin e Drejtorit té
Pérgjithshém té Policisé sé Shtetit Nr.306, dt. 31.03.2016, ¢do njési policore duhet té
jeté e pajisur, ndér té tjera, edhe me regjistrat pérkatés.



Gjaté inspektimit u konstatua se né Komisariatin e Policisé Lushnje, “Regjistri i
evidentimit té t& dhénave pér personat e shogéruar” ishte 1 tipit “Model nr. 1” konform
me procedurén standarde: “Rregullat teknike t&€ shoqérimit né polici”, miratuar me
Urdhrin Nr. 306, dt. 31.03.2016 té Drejtorit té Pérgjithshém té Policisé sé Shtetit dhe
ishte i sekretuar.

Té gjithé personat e shogéruar né organin e policisé sipas dispozitave té ligjit Nr.
108/2014 “Pér Policiné e Shtetit” regjistroheshin né kété regjistér nga punonjésit e zyrés
sé informacionit.

Nga kéqgyrja e kétij regjistri rezultoi se: Koha e géndrimit né gjendje shogérimi té
shtetasve ishte e ndryshme nga 1 deri né 10 oré né raste té vecanta. Rubrikat e regjistrit
ishin plotésuar né ményré korrekte, me pérgjegjési dhe saktési nga punonjésit e
policisé?.

Né kété komisariat mbahej regjistri pér personat e ndaluar/arrestuar, ku evidentoheshin
té gjitha rastet e ndalimeve dhe arrestimeve té kryera nga punonjésit e kétij organi, i cili
ishte i sekretuar.

Nga kéqyrja e kétij regjistri rezultoi se né rastet e arrestimeve dhe té ndalimeve té
personave té shogéruar, ora e arrestimit/ndalimit pérputhej me orén e shogérimit té tyre
né organin e policisé, nisur nga momenti, casti, kur privoheshin nga liria.

Ndérkohé u konstatua se né kété komisariat kishte edhe regjistér pér evidentimin e
kérkesé/ankesave té personave té shogéruar, té arrestuar dhe té ndaluar, sikurse
parashikohet né nenin 115 té€ ligjit nr. 108/2014 “Pér Policin€ e Shtetit”, i ndryshuar, por
nuk ishte evidentuar asnjé kérkesé apo ankesé. Gjithashtu posterat e vendosur né
institucion, pasgyronin edhe té drejtén e personave té ndaluar/arrestuar pér té béré
ankesa nése kishin té tilla.

Ambientet e sigurisé/kushtet e tyre dhe trajtimi i té ndaluarve/arrestuarve dhe i té
shogéruarve.

Né Komisariatin e Policisé Lushnje nuk kishte ambiente t& sigurisé pasi ato ishin
mbyllur né pérputhje me rekomandimin e béré dy vite mé paré nga institucioni i
Avokatit té Popullit dhe personat e arrestuar/ndaluar dérgoheshin né dhomat e sigurisé té
Komisariatit té Policisé Fier.

Ambientet e intervistimit

Né godinén aktuale né Komisariatin e Policisé Lushnje oficerét e policisé gjyqgésore i
kryenin veprimet proceduriale me shtetasit né zyrat e punés sé tyre. Kéto zyra nuk ishin
té monitoruara dhe ndérkohé né kété organ nuk kishte ambiente té vecanta intervistimi té
monitoruara me kamera gjaté kryerjes sé veprimeve proceduriale nga oficerét e policisé
gjygeésore.

Lidhur me kéto shqetésime, Avokati i Popullit, nisur edhe nga inspektimet e méparshme
ka rekomanduar marrjen e masave pér krijimin e zyrave té dedikuara ku merren né

2 Kreu VII, Procedura standarde: “Rregullat teknike té shogérimit né polici”, miratuar me Urdhrin Nr.
306, dt. 31.03.2016 té Drejtorit t& Pérgjithshém té Policisé sé Shtetit



pyetje shtetasit gjaté kryerjes sé veprimeve proceduriale nga oficerét e policisé gjyqgésore
dhe instalimin e sistemit té monitorimit me kamera né kéto zyra, por ende Ky
rekomandim nuk éshté zbatuar®.

Procesi i monitorimit filmik gjaté marrjes né pyetje té personave té shogéruar éshté njé
element parésor pér mbrojtjen e té drejtave dhe lirive té njeriut, pasi ka efekt parandalues
pér kryerjen e veprave té dhunshme dhe té dénueshme, si nga ana e té shogéruarve,
ndaluarve apo arrestuarve, ashtu dhe nga veté punonjésit e policisé sé shtetit.

Gjithashtu, Komisariati i Policisé Lushnje né kushtet aktuale nuk posedon hapésiré té
posacme pér komunikimin apo intervistim me persona té mitur, MKPT e konsideron me
réndési té vecanté faktin se bisedat me fémijét dhe pyetja e tyre duhet té realizohen né
njé ambjent té pérshtatshém qé duhet té jeté i pérshtatur né ményré té posacme pér
zhvillimin e intervistimeve me fémijét, pasi nga intervistimi i tyre né kushtet aktuale
mund té shkaktohet pasoja té rénda deri né trauma tek t& miturit gé jané né konflikt me

ligjin.

Nga monitorimi qé u bé né disa prej zyrave té punonjésve té policisé né godinén aktuale
té Komisariatit té Policisé Lushnje, nuk u gjetén sende, prania e té cilave té ekspozonte
dhuné tek personat me té cilét ata kryenin veprime proceduriale.

Ndihma juridike, psikologjike dhe kujdesi mjekésor

Né kété komisariat zbatohej detyrimi ligjor i parashikuar né nenin 109/5 dhe 122/5 té
Ligjit Nr. 108/2014 “Pér Policiné e Shtetit”, i ndryshuar, si dhe né kapitullin VI, pika
a.3.4 té procedurave standarde pér plotésimin dhe dhénien e procesverbalit té veprimeve
té kryera me té shoqéruarit nga punonjésit e policisé gé ishin ngarkuar me detyrén e
kryerjes sé verifikimit dhe trajtimin e ¢éshtjes pérkatése.

Gjaté inspektimit, u konstatua se detyrimi ligjor pér té njoftuar personat e
ndaluar/arrestuar madhor gé né mungesé té mundésive financiare pér té pajtuar njé
avokat privat, kérkon ndihmé juridike, atij i ofrohej njé avokat kryesisht dhe iu ishte
Krijuar mundésia pér té kontaktuar me té.

Avokatét siguroheshin nga lista e avokatéve té dérguar nga organi i prokurorisg, e cila
ishte e afishuar né zyrén e pérgjegjésit té zyrés sé informacionit.

Né rastet kur té ndaluarit/arrestuarit ishin té mitur, veprimet proceduriale kryheshin né
praniné e detyrueshme té avokatit mbrojtés té caktuar kryesisht dhe té psikologut qé
ofrohej menjéheré nga Drejtoria Vendore e Policisé Fier.

Né Komisariatin e Policisé Lushnje nuk kishte ndonjé zyré té monitoruar me kamera pér
marrjen né pyetje té shtetasve té shogéruar dhe ndaluar/arrestuar nga punonjésit e
policisé.

3 “Njé sistem i monitorimit té vazhdueshém i standarteve dhe procedurave té intervistave té policisé duhet
véné né zbatim, po ashtu; kjo kérkon njé regjistrim té sakté té intervistave té personave né ambientet e
policisé, té cilat, nése éshté e mundur duhet t€ zhvillohen me pajisje regjistruese elektronike (audio
dhe/video). Duhet té kérkohet gé té regjistrohet né ményré sistematike koha kur ka filluar dhe mbaruar
intervista, ndonjé kérkésé té béré nga i ndaluari gjaté intervistés, si dhe té personave té pranishém gjaté
¢do interviste.” CPT’ reports; Armenia: Visit 2010[par.18]



Gjaté inspektimit konstatua se né korridoret e godinés, si dhe né dhomén gé pérdorej pér
shogérim té kétij komisariati ishin afishuar postera me té drejtat ligjore té personave té
shogéruar né organin e policisé dhe té personave té ndaluar/arrestuar.

Pér sa mé sipér dhe me qéllim zgjidhjen e problemeve té konstatuara gjaté kétij
inspektimi, bazuar né pikén 3 té nenit 63 té Kushtetutés ku parashikohet se: “Avokati i
Popullit ka té drejté té béjé rekomandime dhe té propozojé masa kur véren shkelje té té
drejtave dhe lirive té njeriut nga administrata publike” dhe né bazé té nenit 21/b té ligjit
nr. 8454 dt.04.02.1999 “Pér Avokatin e Popullit”, i ndryshuar, ku parashikohet se:
“Avokati i Popullit paraget rekomandime pér vénien né vend té sé drejtés sé shkelur tek
organi administrativ, qé, sipas tij ka shkaktuar shkelje té té drejtave dhe lirive”,

REKOMANDOJME:

1. Marrjen e masave té nevojshme pér ndértimin dhe vénien né funksionim té
ambienteve té shogérimit né Komisariatin e Policisé Lushnje sipas kritereve
té parashikuara né ligjin nr. 108/2014 “Pér Policiné e Shtetit” dhe né
procedurén standarde: “Rregullat teknike t€ shoqérimit né polici”, miratuar
me Urdhrin Nr. 306, dt. 31.03.2016 té Drejtorit té& Pérgjithshém té Policisé sé
Shtetit, t¢ ndara mé vete pér femrat, meshkujt madhoré dhe té miturit, duke
krijuar mjedise té pérshtatshme dhe dinjitoze, té pajisura me orendité e
nevojshme pér géndrim dhe té monitoruara me kamera.

2. Marrjen e masave t& menjéhershme pér ndértimin dhe vénien né funksionim
té ambienteve té reja té sigurisé sipas kritereve té parashikuara né ligjin nr.
108/2014 “Pér Policiné e Shtetit” dhe né procedurén standarde: “Trajtimi dhe
sigurimi i personave té arrestuar/ndaluar né ambientet e Policisé sé Shtetit,
evidentimi dhe zgjidhja e kérkesé/ankesave t&é tyre”, miratuar me Urdhrin e
Drejtorit té Pérgjithshém té Policisé sé Shtetit Nr.1102, daté 07.11.2017.

3. Marrjen e masave té nevojshme pér krijimin e dhomave (zyrave) té punés né
kété komisariat ku merren né pyetje personat e ndaluar/arrestuar dhe
instalimin e sistemit t& monitorimit me kamera.

4. Marrjen e masave té nevojshme pér lyerjen e dnomés sé shogérimit.

Pér géndrimin dhe masat gé do merrni né zbatim té kétij rekomandimi, té vihemi né
dijeni brenda afatit 30 ditor sipas nenit 22 t& ligjit nr.8454, daté 04.02.1999 “Pér
Avokatin e Popullit”, i ndryshuar.

Duke besuar né mirékuptimin dhe bashképunimin tuaj,

KOMISIONER

ERMONELA XHAFA

Konceptoi:
Alfred Kocobashi
Genci Térpo

